
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
২৭


থাকিত তদ্বাসিরাও সম্পূর্ণ নিরোগ ছিল। এই প্রণালীর পরিসর ৬০০০ হাজার ফিট্। যদিও এই সংকীর্ণ প্রণালীর কিনারার নিকট অনেকগুলি জাহাজ ছিল, তথাচ উহাদের মধ্যে কেহই জ্বর কাহাকে বলে জানিতে পারে নাই। এ স্থলে অনেকে মনে করিতে পারেন যে এই দূষিত বায়ু জন্মস্থান পরিত্যাগ করিয়া ভূমির উপর দিয়াও গমন করিতে অশক্ত। কিন্তু প্রকৃত পক্ষে তাহা নহে। যদিও নদী কিম্বা প্রণালী ইহার গতিকে অবরোধ করিতে পারে বটে, ভূমিতে বায়ুর দ্বারা তাড়িত হইয়া ইহা দূর পর্যন্ত সঞ্চালিত হয়। কতদূর পর্যন্ত যে ইহা দোষ বিহীন হইয়া গমনে সক্ষম তাহা এপর্য্যন্ত নির্দ্ধারিত হয় নাই। ডাং মেক্লাক্ দেখিয়াছেন হুগ্লীতে ইহা তিন মাইল পর্যন্ত গমন করিয়াছে।

 কথিত হইয়াছে যে, জল ম্যালেরিয়া বায়ুকে আকর্ষণ করে। ইহা যদি সত্য হয় তাহা হইলে ঐ জল অস্বাস্থ্যকর ও পীড়াদায়ক হইবার সম্ভাবনা। নিম্নলিখিত ঘটনা গুলি পাঠ করিলে এ বিষয়ের সত্যাসত্য বোধগম্য হইবে। ১৮৪৫ খৃঃঅব্দে বেড্ফোর্ড নিবাসী ডাক্তার ইভান ও মাষ্টার ইভান যৎকালে কার্য্যবশতঃ ভারসেলিসে অবস্থিতি করিতেছিলেন, উভয়েই পালা জ্বরাক্রান্ত হন। তৎকালে মালিস্থিত সীন নদী মইতে জল আনাইয়া গৃহ কার্যের জন্য তত্রস্থ সকলে ব্যবহার করিত। এই জল এককালে নদী হইতে সকলে প্রাপ্ত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৫৭টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

